
САРСЫН...
Улуус баЇылыгын 

мунньаіыттан 
бэлиэтээЇиннэр

Ааспыт нэдиэлэҕэ 2 баһаар 
таҕыста: бээтинсэҕэ Граф Би-

эрэгэр техникум хочуолунайа 
уонна спортсаалата умайдылар. 
Кэккэлэһэ турбут гарааһы уонна 
техникалары өрүһүйбүттэр. Ба-

рыллаан төрүөтэ уот туруутун 
хойутаан көрбүттэрэ буолар. Бу 
түмүгэр 971 тыһ. солк. суума-

ҕа оборудование эмсэҕэлээтэ, 
спортсаала дьиэтэ 1,5 мөл. солк. 
тэҥнэстэ. Оттон субуота сар-

сыарда 1 Хомустаахха 16 квар-

тиралаах олорор дьиэ умайда, 
уот турбут сирэ барыллаан 15-с, 
16-с квартиралар икки арды-

ларынан курдук. Дьолго, киһи 
өлүүтэ тахсыбата, иккис этэ-

эстэн ыстаммыт киһи атаҕын 
өлөрбүт. 16 ыал, 56 киһи турар 
бэйэлэринэн хааллылар. Манна 
КЧС мунньаҕа ыытыллан, анал 
хамыыһыйа тэриллэн таҥас-сап 
хомуура саҕаланна.

*  *  *

Ааспыт нэдиэлэҕэ күүстээх 
тыал туран дьиэлэр кырыыһала-

рын саралаата, суол кытыыты-

нааҕы баннердары, билбордары 
урусхаллаата, икки күн улуус 
улахан аҥара уота суох олордо. 
Уот линията хатыһыытын тү-

мүгэр ыаллар бытовой техника-

лара, телевизордара умайдылар. 
*  *  *

«Намкоммунтеплоэнерго» 
иһитиннэрбитинэн, олус ыа-

рахан нэдиэлэ ааспыт, уот ба-

ран хочуолунайдарга резерв-

нэй источниктар (дизеллэр) 
үлэлээтилэр, бу эбии ороскуо-

ту таһаарда. Өрүс уҥуор суол 
халтархайынан чоҕу тиэйии 
аҕыйах күн тохтуу сылдьыбыт, 
ол да буоллар Фрунзеҕа 300 т., 
Арбыҥҥа, Көбөкөҥҥө 700 т., 2 
Хомустаахха 400 т чох тиэлли-

итэ муус устар 10 күнүгэр диэри 
ситэриллиэҕэ.

*  *  *

ТХУ дааннайынан улуус үр-

дүнэн 1308 ынах төрөөбүт, бу 
күүтүллэр төрүөхтэн 10%-гар 
тэҥнэһэр. Үүт харчыта кэлэн 29 
мөл. 400 тыһ. солк. түҥэтиллибит, 
барыта 97 мөл. солк. кэлиэхтээх. 
488 үүт туттарааччыттан баара 
эрэ 180 киһи мед. көрүүнү аас-

пыт, онон суол баарыгар өрүс 
уҥуордааҕы уонна Салбаҥ нэһи-

лиэктэригэр тиийэн мед. көрүү 
ыытыллыахтаах.

*  *  *

Улуус киинигэр санитарнай 
ыраастааһыҥҥа анал дьаһал 
тахсан управляющай компани-

ялары уонна тэрилтэлэри кыт-

та тэрээһин үлэтэ бара турар. 
Быстах кэмҥэ ыттары харай-

ар пуун тутулунна, маны «Ки-

риллин В.В.» ИП сүрүннүүр. 
Сэлиэнньэҕэ Кыайыы 70 сылын 
көрсө оформлениеҕа 200 тыһ. 
солк. көрүллэн толорооччуга 
тиксэриллибит, аны концепци-

ята кэллэ да оҥоһуллан ыйаны-

ахтаах. 
*  *  *

Улуу Кыайыы фондатыгар үп 
киириитэ бытаан, баара эрэ 518 
тыһ. солк. тэҥнэстэ, бу иннинэ 
300 тыһ. солк. сметанан ороску-

оттаммыт. Партизан орто оскуо-

латын тутуу инвестбюджекка 
киирбит, онон үбүлээһинэ олоч-

чу республика бюджетыттан 
барыаҕа. Даамбалары ситэри-

игэ 28 мөл. солк., «Эрэл» СХПК 
VI Оонньууларга пищеблогу 
оҥоруутугар толуйуу бэрээдэ-

гинэн 16 мөл. солк. бэриллиэҕэ. 
Бэлиэтэннэ  В. КАСЬЯНОВ 

Кулун тутар ортотугар Ил 
Түмэн бэтэрээннэрин сэбиэтин 
секретара Геннадий Тимофее-

вич Степанов биир дойдулаах-

пыт, саха чаіылхай уруЇуйдьута 
Иннокентий Пестряков саха 
былыргы да, аныгы да олоіун-
дьаЇаіын, сиэрин-туомун, үгэс-

тэрин мындырдык уонна арыл-

хайдык көрдөрөр үлэлэрин хо-

муйан, темаларынан наарда-

ан «Мин XIX үйэ киЇитэбин» 
диэн ааттаах кинигэни «Медиа-
холдинг Якутия» ААО-іа 1000 
экземплярынан бэчээттэтэн 
таЇааттарда.

*  *  *
Бу кинигэҕэ Иннокентий Пе-

стряков араас кэмнэргэ айбыт 
1246 үлэтэ  темаларынан наарда-

нан киирбиттэр. Искусствоведе-

ния кандидата, СР искусствотын 
үтүөлээх деятелэ, Россия худуо-

һунньуктарын сойууһун чилиэ-

нэ Покатилова Ия Володаровна 
«Загадочная душа бытописца 
Иннокентия Пестрякова» диэн 
киирии тыл суруйбут. 

Маны сэргэ, М.А. Охлопков 
аатынан Хатырыктааҕы тыа 
библиотекатын сүрүннүүр би-

блиотекара, СР культуратын 
туйгуна Е.А. Дьяконова биир 
дойдулааҕын — И. Ю. Пестря-

ков туһунан суруйбут «Атын 
кэм киһитэ» хоһооно, «Оҕом ту-

һунан» диэн аҕата Юрий Петро-

вич уонна «Умнуллубат дьолло-

ох күннэрим (кэргэним Лэгэнтэй 
Бэстэрикиэп туһунан ахтыы)» 
диэн кэргэнэ Варвара Пестря-

кова ахтыылара, худуоһунньук 
хартыыналарын быыстапкала-

рын испииһэктэрэ, кини үлэ-

лэрин быыстапкатын туһунан 
дьон-сэргэ сыанабыла, санаата, 
худуоһунньук ситиһиилэрэ, пе-

риодическай бэчээккэ таһаарбыт 
үлэлэрэ,  «Эр киһи буоллаҕым» 
диэн Иннокентий Пестряков бэй-

этин хоһооно, кини туһунан пе-

риодическай бэчээккэ тахсыбыт 

матырыйааллар испииһэктэрэ, 
«Таһаарааччыттан» диэн ааптар 
Геннадий Тимофеевич суруйуу-

та киирбиттэр. 
Бу бэртээхэй кинигэҕэ сы-

һыарыы быһыытынан П.И. Сив-

цев аатынан история  уонна эт-

нография музейын кино-видео 
архыыба (монтажтааччы С.Г. 
Дьяконова) «Саха» НКИК Нам-

нааҕы филиала устубут види-

осюжеттарыттан бэлэмнээбит 
«И.Ю. Пестряков сэһэргиир» 
диэн DVD диискэ оҥоһуллубут.      

Маннык дьоһун кинигэ күн 
сирин көрөрүгэр «Нам улууһа» 
МТ (баһ. А.П. Атласов), «Хаты-

рык нэһилиэгэ» МТ (баһ. А.М. 
Пинигин), СР Ил Түмэн депу-

таттара — Н.И. Румянцев, А.И. 
Еремеев, «КопирТехСервис» 
ген. дир.  А.Т. Никифоров, И. Пе-

стряков аҕата Ю.П. Пестряков, 
кэргэнэ В.С. Пестрякова уо.д.а. 
күүс-көмө буоллулар. 

Кинилэри сэргэ, кинигэ ис ту-

тулун оҥорууга, матырыйаалла-

ры булууга, бэрийиигэ улууспут 
музейын үлэһиттэрэ, кыраайы 
үөрэтээччилэрэ А.И. Копырин, 
И.З. Кривошапкин, В.Д. Попова, 
Р.Л. Федоров, С.Г. Дьяконова, 
Хатырыктааҕы государствен-

ность музейын уонна улуустаа-

ҕы киин билиотека үлэһиттэрэ 
үлэлэстилэр.  

  Ааптар, Г.Т. Степанов, туох 
санааттан бу кинигэни таһаа-

рарга ылсыбытын туһунан бу 
курдук сэһэргиир: «Иннокентий 
Пестряков биир уратыта диэн 
кини саха уруһуйдьуттарыттан 
бастакынан кэпсээнинэн уру-

һуйдары (комикстары) оҥороро. 
Иккиһинэн, кини дьэрэкээн ойу-

уларыгар, мындыр оһуордарыгар 
эргиллэн кэлэ тураҕын. Оннук 
ураты умнуллубат угуйар күүс-

тээх. Бу чахчы улахан талаан 
чаҕылхай бэлиэтэ. 

Биир бэйэбин Иннокентий 
Пестряков бу курдук чаҕылхай 
үлэлэринэн сөхтөрбүтэ, хоту 
дойду тыйыс уолун уйадытан 
бу кинигэни оҥорорбор кынат-

таабыта. Кини бэчээккэ тахсы-

быт уруһуйдарын көрөөт, олус 
сөбүлээбитим. Кини сырдык та-

лаанын, мындырдык саха олоҕун 
таба көрөн, дириҥник үөрэтэн, 
барытын ымпыктаан-чымпыкта-

ан ойуулуурун көрбүт эрэ киһи 
сэргээбэт буолуон хайдах да са-

таммат!».
С. АРГУНОВ 

Билсиҥ: саҥа кинигэ

«МИН XIX ЎЙЭ 
КИҺИТЭБИН»

Кулун тутар 20-22 күннэри-

гэр Үөһээ Бүлүү Хоротугар П.Е. 
Алексеев аатыгар хапсаҕай-

га хамаанданан бастыыр иһин 
республика чемпионата ыыты-

лынна. Күрэхтэһиигэ барыта 18 
хамаанда кыттыбытыттан, Нам 
улууһун хамаандата 8 миэстэ-

ни ылла.
Биирдиилээн ыйааһыннарга 

миэстэлэстилэр: 62 кг Сивцев 
Петр — III м., 90 кг Винокуров 
Василий — II м., Семенов Вадим 
— III м. Ветераннарга: 60 кг Пар-

ников Николай — I м., 90 кг Ча-

прин Иннокентий — III м.
Күрэхтэһии түмүгүнэн ха-

маанданан Үөһээ Бүлүү — I м., 
Үөһээ Дьааҥы — II м., Сунтаар 
— III м. ыллылар.

*  *  *

Кулун тутар 19-22 күннэри-

гэр Дьокуускай куорат «Три-

умф» СК олимпийскай чемпион 
П. Пинигин бирииһигэр көҥүл 
тустууга 2002-2004 с.т. уолаттар-

га уонна кыргыттарга республи-

ка күрэхтэһиитэ буолан ааста.
Күрэхтэһии түмүгүнэн биир-

диилээн ыйааһыннарга: 30 кг Со-

бакин Сергей (Хатырык) — I м., 
60 кг Чердонов Ренат (Нам) — I 
м. Кыргыттарга: 28 кг Слепцова 
Лена — III м., 33 кг Петрова Саи-

на — II м., 42 кг Колотова Зоя — I 
м. буоллулар.

*  *  *

Кулун тутар 20-22 күннэ-

ригэр Нам улууһун Үөдэй нэ-

һилиэгэр Саха республикатын 

хайыһарга федерациятын 6 
этаба хайыһарга күрэҕэ буолан 
ааста. Күрэхтэһиигэ республи-

ка улуустарыттан уонна куо-

раттарыттан 11 хамаанда 260 
хайыһардьыт кыттыыны ылла. 
Сүрдээх күүстээх састаап кэлэн 
күрэхтэһиини олуһун диэн ки-

эргэттилэр.
Күрэхтэһии бастакы күнү-

гэр классическай сүүрүү ыыты-

лынна. Манна Намтан 2003 с.т. 
уолаттарга бириистээх миэстэ-

ҕэ таҕыстылар: Неустроев Айа-

ал — II м., Босиков Тит — IV м.; 
1999-2000 с.т. кыргыттарга: Нов-

городова Наташа — III м.; 1997-
1998 с.т. кыргыттарга: Игнатьева 
Таня — II м.

Эр дьоҥҥо: Тихонов Инно-

кентий — III м.; 1965-1955 с.т. эр 
дьоҥҥо ветераннарга:  Новго-

родов Александр — III м. 1975-
1965 с.т. дьахталларга: Ефимова 
Людмила — II м., Соловьева Да-

рья — III м.
Күрэхтэһии иккис күнүгэр 

коньковай сүүрүү ыытылын-

на. Бу күрэххэ Намтан кыайыы 
үрдүкү үктэлигэр таҕыстылар, 
2003 с.т. уолаттарга: Неустроев 
Айаал — II м.; 1999-2000 с.т. кыр-

гыттарга: Новгородова Наташа 
— III м.; 1997-1998 с.т. кыргыт-

тарга: Игнатьева Таня — II м.; 
1975-1965 с.т. дьахталларга: Со-

ловьева Дарья — I м., Ефимова 
Людмила — II м.; 1955-1965 с.т. 
эр дьоҥҥо: Новгородов Алек-

сандр — III м.

Кулун тутар 22 күнүгэр Сиэникэй аартыгар ытар сиргэ Ленскэй 
нэһилиэк иһинэн ытыыга бастыыр иһин күрэхтэһии ыытылынна. 
Бастакынан спортинг — тэриэлкэ ытыыта, манна 23 бэргэн ытаач-

чылар күрэс былдьастылар. Бары уоннуута ыттылар, түмүккэ уон-

тан 8-н ылан республика, улуус күрэхтэһиилэрин чемпиона Сивцев 
Николай бастаата, киниттэн биир очконан хаалан Заболоцкай Семен 
иккис, үһүс Яковлев Иван.

Кыра калибрдаах саанан ытыыга 8 кыттааччы 5-тэ ыттылар. Бу 
күрэххэ 20 очкону ылан Собакин Андрей бастаата, 16 очколаах Пету-

хов Прокопий иккис, 15 очколаах Артамонов Сергей үһүс буоллулар.
Улахан калибрдаах саанан ытыыга 16 кыттааччы кытынна, 5 

ытыы түмүгүнэн 27 очкону ылан Павлов Станислав бастаата, 22 
очколаах Румянцев Иван иккис, 18 очколаах Суздалов Дмитрий 
үһүс буолла.

Буулдьанан ытыыга Соловьев Дмитрий соҕотоҕун ытан, 20 очко-

ну ылан аҥардастыы айбардаата.
Күрэхтэһии кылаабынай судьуйатынан С.И. Эверстов үлэлээтэ. 

Мантан антах халлаан сылыйан, куспут чугаһаан ытыы күрэхтэ-

һиитэ элбэх. Онон, кыраҕы харахтаах бэргэн ытааччылар сааҕытын 
сууйан-сотон, сааҕыт докумуонун эрдэттэн бэрээдэктээн, бэлэм 
сылдьаргытыгар ыҥырабыт. Күрэхтэһиини спортинг федерацията 
иилээн-саҕалаан, тэрийэн ыытта.

И.А. УВАРОВСКАЙ — КҮРҮЛГЭН

НАМНАР ИННИКИ 
КЎӨҤҤЭ

Спорт — дьулуур, спорт — тулуур

СПОРТИНГ КЎРЭІЭР

Олунньу 25-27 күннэригэр 
Нам 2 №-дээх орто оскуолатын 
базатыгар «2015 cыл учуутала» 
Бүтүн Россиятааҕы куонкурус 
муниципальнай этаба буолан 
ааста. Улуус 11 оскуолаларыт-

тан 13 учуутал кыттыыны ылла. 
Олор истэригэр, начальнай кы-

лаас учууталлара – 5, гумани-

тарнай хайысха – 6, математи-

ка – 1 уонна биир физкультура 
учуутала бэйэлэрин үлэлэрин, 
опыттарын  көрдөрдүлэр.

Куонкурус үс түһүмэҕинэн 
ааста: бастакы түһүмэххэ «Учуу-

тал сайта», «Мин аналым - учуу-

тал» темаҕа эссе уонна «Аhаҕас 
уруок» диэн тэрээhиннэр киир-

дилэр. Бу үс тэрээhин түмүгүнэн 
иккис түhүмэххэ 7 полуфина-

лист аастылар. Кинилэр «Маа-

стар-кылааска» бэйэлэрин педа-

гогическай маастарыстыбаларын 
көрдөрдүлэр. Түмүккэ, дьүүл-

лүүр сүбэ быhаарыытынан, биэс 
учуутал финалга тахсан, фило-

софскай наука доктора, профес-

сор, Сибиирдээҕи наука акаде-

миятын чилиэн-корреспондена, 
Саха республикатын наукатын 
үтүөлээх деятелэ, Саха респуб-

ликатын духуобунаhын акаде-

миятын чилиэнэ, Российскай 
Федерация үөрэҕириитин туй-

гуна Виктор Данилович Михай-

лов иилээн-саҕалаан ыыппыт 
«Үөрэх политиктарын төгүрүк 
остуолугар» кытыннылар. Вик-

тор Данилович учууталлары са-

табыллаахтык кэпсэтиигэ киллэ-

рэн, үөрэх, бүтүн общество аны-

гы хайысхаларын билиилэрин, 
үөрэхтээhин системата инники 
сайдыытын сүрүн хайысхала-

рын боппуруостарыгар, киэҥ 
кэпсэтии ыытта. Төгүрүк остуол 
кыттыылаахтара ити тула бэйэ-

лэрин этиилэрин киллэрдилэр, 
тус санааларын атастастылар.

Түмүгэр,  номинациялар 
хаhаайыннарынан буоллулар: 
«Педагогическое мастерство» - 

Михайлов Иоганн Ионович, З.П. 
Саввин аатынан Үөдэй орто ос-

куолатын физкультураҕа учуу-

тала, «Педагогический дебют» - 
Гуляева Саргылана Григорьевна, 
И.С. Гаврильев аатынан Нам 1 
№-дээх  оскуолатын нуучча ты-

лын уонна литературатын учу-

утала, «Призвание – учитель» 
- Полякова Ираида Анатольев-

на, И.С. Гаврильев аатынан Нам 
бастакы нүөмэрдээх оскуолатын 
англия тылын учуутала, «Луч-

ший урок» - Шадрина Изабелла 
Егоровна, Н.С. Охлопков аатынан 
Нам улуустааҕы гимназиятын 
нуучча тылын уонна литерату-

ратын учуутала.

«Сыл учуутала - 2015» үр-

дүк ааты Нам 2 №-дээх оскуола-

тын начальнай кылаас учуутала 
Новгородова Лена Георгиевна 
ылла. Түмүк тылга, Виктор Да-

нилович улуус дьаhалтата үөрэх 
эйгэтин үлэhиттэрин өйүүрэ 
кэрэхсэбиллээҕин ыйан туран, 
куонкурус кыттыылаахтара үр-

дүк таhымнаахтарын бэлиэтээтэ, 
чуолаан, Н.С. Охлопков аатынан 
Нам улуустааҕы гимназиятын 
нуучча тылын уонна литерату-

ратын учуутала Шадрина Из-

абелла Егоровнаны чорботто.
С. НАХОДКИНА, 

үөрэх управлениетын 
методическай отдела

Үөрэх эйгэтигэр «2015  СЫЛ 
УЧУУТАЛА»

Улуус баһылыгын колонката

ААСПЫТ НЭДИЭЛЭҔЭ

Нам улууһун Ытык сүбэтин председателэ Васильев Анатолий 
Иванович бииргэ төрөөбүттэрэ — 83 саастаах, Майаҕа уонна Дьо-

куускай куоракка учууталлаабыт, учууталлар учууталлара, эдьиийэ 
Васильева Татьяна Ивановна, «Нам», «Хатыҥ-Арыы», М.К. Аммосов 
аатынан совхозтарга кылаабынай инженеринэн, солбуйааччы дирек-

торынан үлэлээбит быраата Васильев Аркадий Иванович, «Нам» со-

вхозка кадр отделын инспекторынан, «Межколхозстрой» тэрилтэҕэ, 
«Көбөкөн» совхозка старшай уонна кылаабынай экономиһынан үлэ-

лээбит кэргэнэ Васильева Евдокия Николаевна, Нам педучилищетын 
кылаабынай корпуһун туттарбыт уонна билигин Дьокуускай тутуу-

ларыгар үлэлии сылдьар уола Васильев Игорь Анатольевич, СР сир 
управлениетын отделын начальнигынан үлэлиир кыыһа Васильева 
(Сивцева) Антонина Анатольевна, Аппааныга олорор медүлэһит Ко-

лесова (Васильева) Александра Аркадьевна, 2014 сыллааҕы улуус-

тааҕы «Далбар Хотуна», балта Сивцева Анна Николаевна, быраата 
Сивцев Николай Николаевич — бары пенсионердар түмсэн уонна 
сүбэлэһэн баран сэрии кэмигэр аҕалара, эһэлэрэ Васильев Иван 
Васильевич «Курскай дугаҕа» сураҕа суох сүппүтүн биллэрбит-

тэрин, Евдокия Николаевна аҕата Семенов Николай Прокопьевич 
Ленинград анныгар 1943 с. сураҕа суох сүппүтүн туһунан биллэрии 
кэлбитин кэннэ, онтон 2012 с. өлүгэ көстөн көмүллүбүтүн туһунан 
биллэрии кэлбитин, Анна Николаевна уонна Николай Николаевич 
аҕалара сэрииттэн атаҕа суох буолан кэлэн  1964 с. өлбүтүн туһунан 
ахтан-санаан баран, былыр кэмигэр, сэрии да кэнниттэн биһиги ин-

тернакка олорон, аһаан-таҥнан, үөрэхтэнэн үлэһит буолан, этэҥҥэ 
пенсияҕа тахсыахпытыгар диэри үлэлээн былаас бары көмөтүн, күн 
бүгүнүгэр диэри пенсионердар буоларбыт быһыытынан, эппитинэн-
хааммытынан билбит буолан ис сүрэхтэн махтанан туран иэспитин 
төлүүбүт диэн 50 тыһ. солк. харчыны Улуу Кыайыы 70 сылын фон-

датыгар киллэрдибит.
«Сэрии кыһалҕатын билбит улуус кырдьаҕастара, халыҥ уруу-

аймахтар түмсэннэр бэйэлэрин сэмэй көмөлөрүн Улуу Кыайыы 70 
сылын фондатыгар киллэриэхтэрэ диэн эрэнэбит», - диэтэ улуус 
Ытык сүбэтин председателэ Васильев Анатолий Иванович.

Улуу Кыайыы 70 с. фондатын улуустааҕы хамыыһыйата

ЭРЭНЭБИТ
Улуу Кыайыы 70 сылын көрсө

Ааіааччы, дорообо!
Күүстээх тыал түһэн айылҕабыт туохпу-

тун-хайдахпытын тургутан көрдө. Улахан со-

дуллаах буолан таҕыста, 2 баһаар, 2 киһи өлүү-

лээх суол быһылаана, линия хатыһан сорох 
ыаллар холодильнига, морозильнига, телевизо-

ра суох хааллылар. Төһөнөн сайдыылаах олох-

хо чугаһыыбыт да, биир оччонон технология 
өттүнэн тутулуктаах буоларбыт улаатан иһэр. 

Манна ардыгар мүлчү-хаччы, буоллун-
хааллын диэн үлэлиирбит ыар содуллардаах 
буолара көстөн кэллэ. Ол курдук, техникумҥа 
уот арахсыбытынан ититэр ситим уута 
сүөкэммитин кэннэ, кочегар уонна харабыл 
миэстэлэригэр суох буолан биэрбиттэр, уот турбутун хойутаан бил-

биттэр. Оттон 1 Хомустаахха олорор дьиэ умайыыта эмиэ «челове-

ческий фактор» диэн буолуон сөп. 
Суол быһылаанын хайа да өттүнэн ыллахха, аҥардас техникаҕа 

соҥнуур табыллыбат, манна суоппартан, техника туругун көрөр-
истэр механиктан толору тутулуктааҕа өйдөнөр. Ити курдук, бэй-

эттэн көлбөрүтүнэн барытын айылҕаҕа, техникаҕа, о.д.а. төрүөттэргэ 
соҥнуу сырыттахпытына, бэйэ эппиэтинэһин ыһыктан кэбистэххэ 
маннык быһылааннар тахса туралларыгар төрүөт буолуоҕа. Сотору 
кэминэн халааммыт уута тиийэн кэлиэҕэ, ким эрэ дьалаҕайынан дьиэ 
сүөһүтэ, сылгыта ууга барыан сөп, дьиэ ис-тас тэрилэ эмсэҕэлиэҕэ. 
Дэлэҕэ норуот өс хоһоонугар «На бога надейся, но сам не плошай» 
диэн этиэхтэрэ дуо? Онон хайа эрэ өттүнэн сыыһа-халты туттаран 
этэҥҥэ буолуоҕа, оҥоһуллуохтааҕы оҥорбокко, ситэриэхтээҕи си-

тэрбэккэ уһатар-кэҥэтэр билиҥҥи кэмҥэ хайа да өттүнэн сатаммат.
Бу өттүнэн өбүгэлэрбит үтүө үгэстэрин умнубакка билиҥҥэттэн 

халаан уутугар бэлэмнэнии үлэтигэр, дьиэни-уоту, олбуору өрө тар-

дыныыга, хаар түстэҕинэ өрт уотун ыытыыга сэрэниигэ-сэрбэнии-

гэ улахан болҕомтобутун уурарбыт эрэйиллэр. Ким эрэ туораттан 
дьаһайыахтаах, ыйыахтаах-кэрдиэхтээх, биитэр хантан эрэ кэлэн 
туора дьон оҥорон биэриэхтэрэ диэн быһымах санаанан салайта-

рымыахха.
Александр АТЛАСОВ

«Сарыал» сынньалаҥ ки-

инэ бу күннэргэ Нам улууһун 
Күннэригэр тэрээһиннээхтик 
бэлэмнэнэллэр. Саха респуб-

ликатын эстрадатын үтүөлээх 
артыыһа, мелодист Аркадий 
Алексеев уонна кини көҕүлүүр 
бөлөҕүн эдэр кэскиллээх арты-

ыстара кэнсиэрдээн бардылар.
Уопсайа нэһилиэккэ 118 ынах 

төрөөтө, үүт туттарыыта саҕа-

ланна. Үүт туттарааччыларга 
Намнааҕы роспотребнадзор үлэ-

һиттэрэ санитарнай минимум 
үөрэҕин туттулар.

Н э һ и л и э к к э  р е г и с т р а -

цияламмыт ыт ахсаана 153. 
Хаһаайыттар ыттарын баай-

алларыгар, сэрэтэр, өйдөтөр 
үлэлэр ыытыллаллар.

Сааскы призыв саҕаланара 
чугаһаан призывниктар испии-

һэктэрэ чуолкайданна, уопсайа 
нэһилиэккэ 24 призывник аар-

мыйа кэккэтигэр ыҥырыллар.
Үөдэйдээҕи баһаарынай ча-

ас тэрилтэтэ (начальник Зыря-

нов И.А.) оскуоланы кытта ыкса 
сибээстээх үлэлэрин түмүгэр, 
10 үөрэнээччи «Сосновый бор» 
профилакторийга 12 хонукка 
пожарнай-прикладной үөрэххэ 
ситиһиилээхтик үөрэнэн кэл-

лиллэр. Үөрэнэр кэмнэригэр ха-

маанданан күрэххэ Үөдэй үөрэ-

нээччилэрин хамаандата 2 миэс-

тэни ылла.
Инбэлииттэр түмсүүлэрэ (са-

лайааччы Эверстов К.К.) улуус-

тааҕы «Ситцевый бал» күрэххэ 
ситиһиилээхтик кыттан, Ана-

стасия Семеновна Сысолятина 
дьүүллүүр сүбэ быһаарыыты-

нан бастакы бириистээх миэс-

тэни ылла. Бэйэ дьоҕурун, тала-

анын көрөр быыстапкаҕа Свет-

лана Владимировна Ядреева 
тэҥнээҕин булбакка бастакы 
миэстэҕэ тигистэ.

Е.А. ЭВЕРСТОВА, Үөдэй

Улуус нэһилиэктэригэр

ТЭТТИК СОНУННАР

Кулун тутар ыйга Үөдэй нэ-

һилиэгэр үгүс ураты суолталаах 
тэрээһиннэр буолан аастылар. 
Ол курдук, кулун тутар бастакы 
күннэригэр эдэр ыччат түмсүү 
лидерэ Светлана Попова тэрий-

иитинэн «Урааҥхай» спортивнай 
кулууп ыччатын кытта көрсүһүү 
культурнай-спортивнай ком-

плекска буолан ааста.
 Бу күн эдэр ыччакка, ос-

куола үөрэнээччилэригэр ана-

ан чөл олох тематыгар интэ-

риэһинэй лекцияны аахтылар. 
«Урааҥхай» кулууп үлэтин ту-

һунан сэһэргээтилэр, сырдат-

тылар. Маны таһынан, дьарык-

таныыларга, хамсаныыларга ма-

астар-кылаас ыыттылар. Кэлбит 
ыалдьыттары саха ыалын сиэри-

нэн алаадьылаах, итии чэйинэн 
Үөдэй оскуолата (директор А.И. 
Барашков) сылаастык көрүстэ. 
Саҥа оскуолаҕа, «Ийэҕэ албан 
аат» музейыгар экскурсиялаа-

тылар.
Улуустааҕы «Далбар Хотун» 

күрэҕэр биһиги нэһилиэктэн 
Намнааҕы оҕо искусствотын 
оскуолатын Үөдэйдээҕи фи-

лиалын хореограба Екатерина 
Дмитриевна Николаева кыттан, 
үһүс бириистээх миэстэҕэ тик-

сэн, «Сайдам Хотун» номинация 
хаһаайкатынан буолла.

«Сарыал» сынньалаҥ киин 
тэрийиитинэн Аан дойду дьах-

талларын күнүгэр аналлаах 
«Дьүөгэм күндү киһим» күрэх 
ыытылынна. Уопсайа биэс паа-

ра дьүөгэлиилэр кытыннылар. 
Ол курдук, Анфиса Винокурова 
дьүөгэтинээн Тамара Татарино-

валыын, Александра Данилова 
Инна Степановалыын, Гульна-

ра Черноградская Анна Ивано-

валыын, Мария Иванова Евдо-

кия Новгородовалыын, Наталья 
Данилова Мария Тихоновалы-

ын кытыннылар. Түһүмэхтэргэ 
дьүөгэлэр талааннарын, дьо-

ҕурдарын, дьүөгэлии истиҥ 
доҕордуу сыһыаннарын, мин-

ньигэс астарын бу күн дьоҥҥо-
сэргэҕэ билиһиннэрдилэр. 

Т ү м ү к к э  к ү р э х х э  б а с -

такы миэстэни Н. Данилова 
дьүөгэтинээн М. Тихоновалыын 

ыллылар. Иккис миэстэни А. Да-

нилова, И. Степанова, үһүс миэс-

тэни А. Винокурова, Т. Татари-

нова ыллылар, сыаналаах бири-

истэринэн наҕараадаланнылар.
Үөдэй нэһилиэгин үс төгүрүк 

тулаайах оҕолоругар кулун ту-

тар 11 күнүгэр умнуллубат кэрэ 
бэлиэ түгэн тосхойдо. Республи-

ка салалтатын, улуус дьаһалта-

тын, улуустааҕы опека отделын 
көмөтүнэн, өҥөтүнэн Нам нэһи-

лиэгэр саҥа алаһа дьиэҕэ кии-

рэр үөрүүлээх күннэрэ үүннэ. Ол 
курдук, үс оҕолоох Мариана Ки-

риллина, Борис Барашков уонна 
Северяна Новгородова бу күн 
махтал тылларын эттилэр, нэ-

һилиэк дьаһалтата сэмэй истиҥ 
бэлэҕин туттарда. Республика 
салалтата, ыалдьыттара Мари-

анна Кириллина саҥа дьиэтигэр 
бастакы маанылаах ыалдьыт бу-

оллулар. Дьиэ хаһаайката итии 
үүттээх чэйинэн, саха мааны 
аһынан күндүлээтэ.

Нэһилиэк дьаһалтатын иһи-

нэн общественнай КДН засе-

даниета буолан ааста. Манна 
«Оҕону – иитиигэ бүттүүн обще-

ствонан» тэрээһиҥҥэ үгүс про-

филактическай боппуруостар, 
инники үлэҕэ былааннар туһу-

нан кэпсэтии ыытылынна. Аа-

спыт сыл түмүгүн ырыттыбыт, 
дьүүллэстибит. Кылаастарынан 
сыһыарыллыбыт тэрилтэлэр, 
общественнай түмсүүлэр үлэ-

лэрин хайысхатын кэпсээтилэр.
Кулун тутар 20 күнүгэр З.П. 

Саввин аатынан Үөдэй орто ос-

куолатын 95 сыллаах үбүлүөйүн 
бэлиэтиир тэрээһин үөрүүлээх 
быһыыга буолан ааста. Кэл-

бит ыҥырыылаах ыалдьыттар, 
араас сылларга бүтэрбит вы-

пускниктар орто оскуоланы, 
музейы, оҕолор үлэлэрин бы-

ыстапкатын, выпускниктар га-

лереяларын көрөн сэргээтилэр, 
көлүөнэнэн көрсүһэн, кылаас 
чаастарыгар сылдьан ааспыт 
кэмнэрин иһирэхтик аҕыннылар. 

Үөрэнээччилэр оскуола өрөгөй 
ырыатын өрө көтөҕүллүүлээхтик 
толордулар, эҕэрдэ кэнсиэр көр-

дөрдүлэр. Маны таһынан эҕэрдэ 
кэнсиэргэ оскуола выпускникта-

ра Эдуара Сергеева үөрэтэр оҕо-

лоро «Мичээр» оҕо образцовай 
үҥкүү ансаамбыла, Александра 
Аргунова «Умсулҕан» фольклор-

най коллектива сэргэх нүөмэр-

дэринэн дьоро киэһэни киэргэт-

тилэр. Үөрүүлээх тэрээһиҥҥэ 
оскуола директора А.И. Бараш-

ков «Бочуоттаах выпускник», 
«Бочуоттаах ветеран», «Оскуо-

ла сайдыытыгар сүдү кылаатын 
иһин» анал бэлиэлэри бастыҥ 
дьонугар туттарда.

Кулун тутар 22-23 күннэ-

ригэр 6-с төгүлүн ыытыллар 
оҕолорго уонна улахан дьоҥҥо 
республикатааҕы хайыһар кү-

рэҕэ Үөдэй нэһилиэгэр ыыты-

лынна. Күрэххэ Алдан, Амма, 
Ньурба, Горнай, Мэҥэ-Хаҥалас, 
Уус-Алдан, Таатта, Чурапчы, 
Нам улуустарыттан, Нерюнгри, 
Дьокуускай куораттарыттан, 
Хатас нэһилиэгиттэн барыта 
12 хамаанда икки күн устата 
тыҥааһыннаахтык, чиэһинэй-

дик күрэхтэстилэр. Уопсайа 200-
тэн тахса кыттааччы кытынна. 
Үөдэй нэһилиэгэр күрэх түмү-

гүнэн 6 призер ааттанна. Ол кур-

дук, оҕолорго Игнатьева Татьяна 
(1998 с.т.) икки көрүҥҥэ 2 миэстэ, 
Новгородова Наталья  (1999 с.т.) 
икки көрүҥҥэ 3 миэстэ, Неустро-

ев Айаал (2003 с.т.) икки көрүҥҥэ 
2 миэстэҕэ таҕыстылар. Эр дьоҥ-

ҥо Тихонов Иннокентий 3 миэс-

тэни, ветераннарга Александр 
Новгородов 3 миэстэни, Людмила 
Ефимова 2 миэстэни ыллылар. 
Нэһилиэк баһылыга Ядреев С.В. 
анал сыаналаах бириистэрин нэ-

һилиэк инники кэскиллээх уон-

на ветеран спортсменнарыгар 
туттарда.

Е.А. ЭВЕРСТОВА, 
Үөдэй обществ. корреспондена

Улуус нэһилиэктэригэр

ЎӨРЎЎЛЭЭХ 
ТЭРЭЭҺИННЭР

Кэнники сылларга Наммыт 
улууһугар спорт кэккэ көрүҥнэ-

ригэр биллэ сайдыбытын бэлиэ-

тии көрөбүт. Бу сайын Саха си-

рин норуоттарын VI спортивнай 
Оонньууларыгар анаан тутуллу-

бут спортивнай баараҕай тутуу-

лар кэнэҕэски ыччаппыт инники 
кэскилин түстүүр 
дьоһун үлэбит со-

руга буолар.
С а ҥ а  ү ү м -

мүт сылтан КСК 
аныгы тутуула-

ах дьиэтигэр анал 
дьарыктаах оҕо спортив-

най оскуолата аһыллан, 
чэпчэки атлетика, нуучча 
дуобата, волейбол уо.д.а. 
көрүҥнэрэ олоххо киирэн 
үлэлэрин саҕалаатылар. 
Кэккэ көрүҥнэргэ кыттан, 
үгүс күрэхтэһиилэри бэй-

эбит сирбитигэр тэрийэн 
ыыттылар. Икки ый иһигэр 
республика улахан күрэх-

тэһиилэрэ утуу-субуу буо-

луталаатылар. Ол курдук, 
чэпчэки атлетикаҕа кы-

ра саастаах оҕолорго, во-

лейболга оҕо спортивнай 
оскуолаларын икки ардылары-

гар уонна өбүгэ оонньууларын 
XII-с фестивала буолан ааспыт-

тара. Маны таһынан, улууспут 
иһинэн ыытыллар комплекснай 
спартакиада суотугар киирэр 
сүрүн күрэхтэһиилэрин киллэ-

рэн, нэдиэлэ ахсын үлэ «күөстүү 
оргуйар».

Аҕыйах хонуктааҕыта КСК 
дьиэтигэр остуол тенниһигэр 
Саха республикатын федера-

циятын кубога буолан ааста. 
Күрэхтэһиини көрө олорон, 
биһиги улууспутугар маннык 
көрүҥ олох эрдэ сайдыахтааҕын, 

онно тэрийэр уонна эрчийэр 
усулуобуйа суоҕа уонна тиийбэ-

тэ улаханнык «атахтаабытын», 
аҥардас бу да турниртан киһи 
түмүк оҥоруон сөп эбит. Эдэр 
састааптаах республикабыт ха-

маандаларын таһыма үрдээбитэ 
харахха быраҕыллар, ол курдук, 
Сунтаар, Мэҥэ-Хаҥалас, Амма, 
Дьокуускай уо.д.а. хамаандалара 
салгыы сайдар суол үктэлигэр 
тураллар. Кистэл буолбатах, би-

һиги улууспутугар бу көрүҥ Нам 
сэлиэнньэтигэр уонна II Хому-

стаах нэһилиэгэр сайдыбытын 
билэбит. Сүрүннээн, бу хама-

андалар сүүмэрдэнэн улууспут 
чиэһин көмүскүүллэрэ. Билигин, 
мин көрдөхпүнэ, ол састаап үгүс 
кыттааччылара бу күрэхтэһиигэ 
оонньуу сылдьар. Билиҥҥи ту-

ругунан, аҥардас ветеран саас-

таах оонньооччуларбытынан 
тирэҕирэн сылдьарбыт татым 
буолуо? Билигин бары усулуо-

буйа барыта баар, онно оҕолорбу-

тун сыһыаран күүскэ үлэлиир-

битигэр кыах үөскээтэ. Анал 

үөрэхтээх тренер штатын туру-

орсар кэм кэллэ дии саныыбын.
Урукку сылларга остуол 

тенниһигэр республикабыт сү-

рүн састааптаах уонна сайды-

быт промышленнай куораттарын 
хамаандаларын эрэ көрөр эбит 
буоллахпытына, билигин бу кү-

рэхтэһиигэ «сырдык баттахта-

ах уонна чачархай дьүһүннээх» 
биир-икки эрэ оонньооччуну 
хараҕым далыгар киллэрдим. 

Бу көрүҥ чоп-

ч у  с а х а л а р г а 
барарын,  дьэ, 
итэҕэйдим. Ол 
аата, таһыммыт 
үрдээн, оонньуур 
уопуппут улаап-

пыта көстөр. Ордук эдэр 
ыччат ылсан тэтимнэ-

эхтик оонньуурун киһи 
астына көрөр. Ити респу-

бликабыт иһинэн үлэ-

лиир анал спортивнай 
оскуолалар үлэлэрин тү-

мүгэ буолар. Кырдьык, 
оҕо кыра эрдэҕиттэн ыл-

сан үөрэннэҕинэ, техни-

ката сайдыахтаах диэн 
уопуттаах специалистар 
быһаараллар. Дьэ, онтон 
этэ-сиинэ бэлэмнээх буол-

лаҕына тактикатын уонна 
стилин чопчу бэйэтигэр 

ылынан тэтимник сайынннаран 
тахсыахтаах эбит. Оччоҕо бу 
оҕо ханнык баҕар күрэхтэһиигэ 
долгуйуу уонна уопут тиийбэт 
буолуу өрүтүн билиэ суохтаах 
диэн быһаараллар. Бу барыта 
оруннаах дии саныыбын. Анал 
дьарыктаах оҕо спортивнай ос-

куола иһинэн киирэр көрүҥнэр-

гэ, чуолаан остуол тенниһин эмиэ 
киллэрэн үлэлэтэрбит буоллар, 
оҕолорбутугар өссө биир кэрди-

ис үрдүк үктэлигэр олук ууран 
сайдыа этибит.

Анатолий СОФРОНОВ – 
ОНТУОН

БиЇиги улууспутугар нууч-

ча норуотун аЇаіас дууЇатын 
илдьэ сылдьар соіотох анса-

амбыл баар. Ол – «Коробей-

никтар».  Кинилэр номнуо уон 
иккис сылларын үрдүк сыа-

наттан түспэккэ ыллыыллар-
туойаллар. Дьоҥҥо-сэргэіэ 
сөбүлэтэн, улуус  аатын-суолун 
үгүстүк ааттаттан, норуот дьиҥ 
биЇирэбилин ылыан ылаллар. 
Ол түмүгэр  элбэх фестиваллар,  
куонкурустар лауреаттара уон-

на дипломаннара. 2010 сылга 
«народнай» ааты ылбыттара. 
Ансаамбыл уус-уран салайаач-

чыта О.А. Новгородова, сцена-

рист Л.В. Перетолчина. 2014 
сыл күЇүнүгэр музыкальнай 
салайааччыламмыттара. Эдэр, 
эрчимнээх, сонун көрүүлэрдээх   
Станислав Яковлевич Андре-

евы ансаамбыл састааба тута 
сөбүлээбитэ.  

Салгыы  «Коробейниктар»  
кэпсээннэрин ааҕыҥ.

 ДууЇа ыллыыр-санаа сыр-

дыыр
Ыллыыр, байааҥҥа оон-

ньуур эдэр киһини кытта са-

ҥа тыын ылан сэргэхсийэ 
түспүппүт.  Сэтинньигэ дьа-

амсыктар культураларын рес-

публикатааҕы фестивалыгар 
«Орто Өлүөнэ дьаамсыктарын 
ырыаларын тарҕатыы, харай-

ыы иһин» номинацияҕа лау-

реат буолбуппут. Тохсунньу-

га номнуо үгэскэ кубулуйбут 
Ороһуоспатааҕы харыйабы-

тын тэрийбиппит. Олунньуга 
нуучча ырыатын фестивалы-

гар «Норуот ырыатыгар бэри-

нии иһин» номинацияҕа үһүс  
ст. дипломант аатын ылбып-

пыт.  Соторутааҕыта Хаҥаласка 
ыытыллыбыт Өлүөнэ дьаам-

сыктарын 15-с республикатаа-

ҕы көрүү-куонкурустарыгар 
«Дьаамсыктар былыргы ырыа-

ларын толоруу иһин» номина-

цияҕа үһүс степеннээх дипло-

мант аатын ылан кэллибит. Күн 
бүгүн сырдык Пасха бырааһын-

ньыгар концерт бэлэмниибит.  
Ансаамбылбыт аҕыс киһит-

тэн турар. Бириэмэттэн бири-

эмэтигэр оҕолору дьарыктыы-

быт. Концертарбытыгар дьон 
сылдьар. Айар үлэбитин ин-

тэриэһиргииллэр, кэтииллэр, 
ыйыталаһаллар. Бэйэбит истэ-

эччилэрдээхпит.
Кыһыҥҥы сынньалаҥ кэ-

мигэр Ороһуоспатааҕы ха-

рыйабытын үгүс оҕо, төрөппүт 
үөрэ кэтэһэриттэн долгуйа-

быт.  Бу тэрээһиммит уратыта 
диэн, үтүө санаанан салайта-

рар. Кыаммат, элбэх оҕолоох 
дьиэ кэргэн   оҕолоругар, при-

ют иитиллээччилэригэр анаан 
босхо бырааһынньык тэрийэ-

бит, кэлбит оҕолорго барыла-

рыгар минньигэс бэлэх биэрэн 
ыытабыт.  300-чэкэ минньи-

гэс бэлэҕи бэлэмниибит. Бу 
үтүө дьыалаҕа биһиги спон-

сордарбыт «Радуга», «Центр», 
«Север», «Восьмерка», «Со-

фья», «Ветеран», «Туйаара», 
«Нива», «Любава», «Надежда» 
маҕаһыыннар, Эверстовтар 

аптекаларын бородууктатын 
лааппыта көрдөһүүбүтүн быһа 
гыммакка оҕолорго анаан бу-

ор-босхо  бэлэх оҥороллор. 
Онон кинилэргэ махталбыт 
муҥура суох. Маны тэҥэ  С.Д. 
Кобякова күн бүгүҥҥэ диэри 
өйүүрүгэр баһыыбабытын ти-

эрдэбит. Дьиҥэ, бастаан  кини 
тыл көтөҕөн, бэйэтинэн тэрий-

сэн  нуучча ырыатын ансаам-

была улууска баар буолбута. 
Итиэннэ үс сыл салайааччы-

нан үлэлии сылдьыбыт У.К. 
Новгородоваҕа махтанабыт. Би-

лигин да, ыҥырдыбыт да кэлэн 
көмөлөһөр, сүбэлиир-амалыыр.  

КөрдөЇөр даа күттүөннээх, 
ааттаЇар даа ахсааннаах  

2003 сылга тэриллиэхпи-

титтэн элбэх тэрээһиҥҥэ кы-

тынныбыт. Улуус буоллун, 
республика таһымнаах буол-

лун, үөрүүнэн сөбүлэһэн улу-

успутун ааттаттан, бэйэбитин 
көрдөрөн кэлэбит. Тэриллибит 
сылбытыгар «Играй, гармонь!» 
Бүтүн Россиятааҕы телеви-

зионнай биэрии Дьокуускайга 
ыалдьыттыы кэлбитигэр кыт-

тыбыппытын умнубаппыт. 
 Биһиэхэ киирэн ыллыан 

баҕалаахтар бааллар. Ол гы-

нан баран кинилэри ыйдааҕы 
усунуос чаҕытар. Үп-харчы 
кырыымчык, туораттан хантан 
да көмө күүппэт буолан,  ый 
ахсын 300 солк. усунуостаах-

пыт.  Таҥаспытын-саппытын 
бэйэбит харчыбытыгар тиктэ-

бит.  Арай, былырыын Ленскэй 
нэһилиэк 100 тыһ. солк. биэр-

битэ. Онон саҥа  көстүүмнэри 
тигиннибит. Куонкурустарга 
барар айаммыт төлөбүрүн эмиэ 
бэйэбит уйунабыт.  Бу сотору-

тааҕыта Хаҥаласка баран кэлэ-

биппитин аахсыбатахха. Манна 
уматык биэрбиттэрэ. Хас эмэ 
сылга биирдэ. Музыкальнай ин-

струменнарбыт барыта эргэлэр, 
туһаларыттан тахсыбыттар, ол 
иһин айарга-тутарга ыарахан. 
Кыахпытын ситэ туһаммаппыт. 
Туһааннаах салайааччылартан 
көмө көрдүү сылдьыбыппыт да, 
наар суох. Онон көмөлөһүөхтэрэ 
диэн кэтэспэппит даҕаны. Бэйэ-

бит ыллыыр-туойар уҕараабат 
күүстээх  уонна баҕалаах эрэ 
буоламмыт ансаамбыл күн бү-

гүҥҥэ диэри баар.  
Түмүк оннугар 
Нуучча норуотун ырыата-

үҥкүүтэ сэргэх, чаҕылхай.  Олус 
күүстээх дириҥ иэйиилээҕинэн, 
киэҥ далааһыннааҕынан ура-

тылаах. Улуу норуот олоҕун 
быстыспат сорҕото буолан, 
олоҕу киэргэтэр уонна бэһиэ-

лэй оҥорор. Байаан, хормуоска 
тыаһыан эрэ кэрэх, толорооччу-

лар эдэрдиин-эмэнниин ылла-

ан эйээрэн, үҥкүүлээн сэгэйэн 
бардахтарына,  хайа  да бэй-

элээх мичээрдээн сэргэхсийэ 
түһэр. Бу мичээр уостан түһэн 
симэлийэн хаалбатын туһугар  
айымньылаах, элбэх үөрүүнү-
көтүүнү бэлэхтиир соҕотох ан-

саамбылы өйүөххэ, харыстыах-

ха баара…
Л. НОГОВИЦЫНА  

НУУЧЧА ЫРЫАТА – 
НОРУОТ ДУУҺАТА

Спорт – дьулуур, 
спорт – тулуур

ОСТУОЛ ТЕННИҺИГЭР
 УРАТЫ БОЛҔОМТОНУ

(Инсценировка)
Оонньуур дьоно:
1. Балбаара – дьиэлээх эмэ-

эхсин
2. Бүөтүр – кини оҕонньоро
3. Ааныс – кинилэр кыыстара
4. Уйбаан – таһынааҕы ыал
Балаҕан иһэ. Истиэнэҕэ Ста-

лин мэтириэтэ. Балбаара хоргуй-

ан өлөөрү сытар, ынчыктыыр.
Балбаара (өндөйөр):  Оо, 

оҕонньоруом, оҕом сыыһа... Мин 
өлөрүм чугаһаата быһыылаах 
(ынчыктыыр), хоргуйан өлөр 
диэн баар эбит – дьиҥнээх хара 
сор. Тугум да ыалдьыбат курдук 
да, олох сэниэм суох, мэйиим 
эргийэр, хараҕым хараҥарар, 
сүрэҕим өлөхсүйэр. Хаһан бу кы-

рыктаах сэрии бүтэн оҕом эрэй-

дээх дьиэтигэр этэҥҥэ эргиллэн 
кэлэр. Кэлэрэ буоллар саатар 
кустаан аһатыа этэ (ынчыкты-

ыр, ытыыр).
Бүөтүр: Кэбис, сэгэриэм, 

ытаама, кытаат, тулуйа сатаа. 
Биһиэннэрэ Дьармаанньа си-

ригэр киирбиттэр үһү. Сотору 
Кыайыы буолуо, оҕобут эргил-

лэн кэлиэ.
Балбаара:  Оо, онно мин, 

арааһа, тиийбэт киһи буоллум 
быһыылаах. Саатар оҕобун кө-

рөн баран өлбүт киһи... Тугу эрэ 
сиэбит киһи баар ини (салҕа-

лыы–салҕалыы илиитин уунар). 
Саатар уута аҕалыҥ дуу... уут-

та... (Ааныс уу кутан аҕалар, ону 
салҕалыы–салҕалыы иһэр уонна 
оронугар охтор).

Бүөтүр: Сэгэриэм, кытаат, 
тулуйа түс. Мин ити аан бүрүөтэ 
тириититтэн быһан буһара ту-

руорабын. Илдьи бустаҕына си-

эхпит, оччоҕо арыый өл хабыаҥ, 
тыын ылыа этиҥ.

Балбаара: Ол аан бүрүөтүн 
эмиэ тоҕо алдьаттыҥ, дьиэбит 
тымныйыа дии.

Бүөтүр: Инньэ диэн хайыах-

пытый, атын киһи сиирэ туох да 
суох. Сотору буһуо, тулуй, кы-

таат. Сотору оҕобут ньиэмэстэ-

ри кыайан кэлиэ, сэрии бүтүө, 
оҕобут бултаан, үлэлээн аһатыа.

Ааныс: Оттон, аҕаа, ынахпы-

тын өлөрөн сиэбэппит дуо?
Бүөтүр: Кэбиис-кэбис, ынаҕы 

сиир бобуулаах, хаайыыга бары-

ахпыт дуо?
Ааныс: Оттон бэйэбит ынах-

пыт буолбат дуо? 
Бүөтүр: Бэйэ киэнин сиир 

эмиэ бобуулаах.

Ааныс: Хайдах-хайдах баҕа-

йыный? Оччоҕо тугу туһалыыр 
сүөһүнүй? Саатар үүтэ суох, 
уолан быһа сытыйбыта баар ээ.  
(Таһырдьаттан биэдэрэ тутуур-

даах Уйбаан киирэр).
Уйбаан: Ыаллар, кэпсээҥ-

ҥит?
Бүөтүр: Биһиги эрэйдээх-

тэргэ туох кэпсээнэ кэлиэй, ку-

һаҕантан атын. Арай бу ийэбит 
хоргуйан олох уһугулаан сытар. 
Ыал аатыттан ааһан эрэбит. 

Уйбаан: Кэбиис, инньэ диэ-

мэ. Бу мин эһиэхэ кыра кэһии 
аҕаллым, маны мииннээн ити 
ийэҕитин аһатыҥ. Бэйэҕит да 
үссэниҥ. Дьэ, дьыала оннук.

Бүөтүр (соЇуйар, үөрэр): Көр 
эрэ! Бу хантан элбэх эти буллуҥ? 
Тугу бултаатыҥ? 

Уйбаан: Ол мин эрэйдээх ту-

гу бултуохпунуй. Хотонум эрэ 
иһигэр бултуур буоллаҕым. Биир 
ынахпын өлөрөн бу ыалларбар 
эт түҥэтэ сылдьабын. Дьэ, дьыа-

ла оннук.
Бүөтүр: Ол хайдах буоллуҥ, 

хаайыыга барыаххын баҕардыҥ 
дуо?

Уйбаан: Хаайыллыбаппын 
билэн оҥордоҕум дии! (Хоон-

ньуттан «Кыым» хаһыаты таһаа-

рар. Бу хаһыакка опкуом ыйааҕа 
тахсыбыт. Ол ыйаах быһыыты-

нан ыаллар 2-3 ынаҕы иитэллэрэ 
уонна наада буоллаҕына өлөрөн 
сииллэрэ көҥүл буолбут. Дьэ, 
дьыала оннук. Тоойуом, Ааны-

ска, бу эттэн ботуччу соҕус ми-

иннээн ийэҕитин аһатыҥ.
Бүөтүр: Ол туох ааттаах үтүө 

санаалаах опкуом тойоно эбитэй? 
Аата-суола ким диэний?

Уйбаан: Аата Ылдьаа Мөлө-

күүрэп диэн.
Бүөтүр (соЇуйбуттуу): Ыл-

дьаа Мөлөкүүрэп даа? Ол би-

һиги улууспут уола дии. Бэрт 
өрдөөҕүтэ мин кинини көрбүтүм. 
Кырастааныскай сэрии эрдэҕи-

нэ манан кыһыл этэрээтэ кэлэн 
ааспыта. Хамандыырдара Мөлө-

күүрэп Ылдьаа диэн бэрт сытыы 
хара харахтаах, үөһэ уоһугар 
тор курдук бытыктаах курбал-

дьыйбыт уол оҕото этэ. Ол киһи 
ол опкуом тойоно буоллаҕа.

Уйбаан: Дьэ, ол киһи. Бу «Кы-

ым» хаһыакка мэтириэтэ баар.
Балбаара (өндөс гынар, 

илиитин уунар): Аҕал, көрдөр 
эрэ (одуулуур), ээ, чахчы кини 
эбит, улаханнык уларыйбатах, 
арыый модьураабыт, баттаҕа кы-

ырыктыйбыт эрэ. Оо, дьэ, дьиҥ-

нээх күн санаалаах салайааччы 
буолбут эбит Барахсаныы!

Бүөтүр (хаЇыаты ылан кө-

рөр): Бу кырдьык Куһаҕан Ыал-

тан төрүттээх бэйэбит уолбут 
дии. Эмиэ Махсыым Омуоһап 
курдук саха саарына буолбут 
эбит. Көр, Уйбаан, бу хаһыаты 
биһиэхэ биэрэр инигин.

Уйбаан: Оттон эһиэхэ аҕал-

лаҕым дии. Уолум хас да хаһыа-

ты таһаарбыт. Дьэ, дьыала оннук.
Бүөтүр: Бээ, бу маны истиэ-

нэҕэ ыйаан кэбиһиэххэ (Сталин 
мэтириэтин таһыгар ыйыыр).

Балбаара (олорор): Дьэ, Уй-

баан, эйиэхэ улахан махтал, 
аҕалбыт аскар, улахан сонуҥҥар! 
Хараҕым сырдаабыкка диэри 
буолла.

Бүөтүр: Чэ, кытаат, Балба-

ара, аһаатаххына үтүөрүөҥ, ол 
эрээри бастаан сэрэнэн кыратык 
аһаар. Дьэ, дьыала оннук.

Балбаара: Ону билэбин.
Бүөтүр: Бээ, сарсын төһө да 

аһыннарбыт ынахпытын өлөрөн 
тыыммытын өллөйдөнүөхпүт 
буоллаҕа.

Уйбаан: Дьэ, ыалларым ба-

рахсаттар. Саас кэллэ, биһиэн-

нэрэ ньиэмэстэри кыайан эрэл-

лэр, Берилииҥҥэ чугаһаабыттар 
үһү, сотору Кыайыы буолуо. Дьэ, 
дьыала оннук.

Бүөтүр: Оннук-оннук! Кыа-

йыы буолуо, уолбут кэлиэ, хол-

куоска үлэлээн, бултаан–алтаан 
аһатыа. Биһиэхэ да бырааһын-

ньык буолуо, күн көрүө, күөнэх-

пит оонньуо!
Балбаара: Һуу! Көр, чэп-

чээбит курдук буоллум (туран 
кэлэр, Бүөтүрдээх Ааныс икки 
өттүттэн өйөөн сыана иннигэр 
кэлэллэр).

Ырыа иЇиллэр: «Суох буол-

лун сэрии, суох буоллун өлүү...».
Быыс.

СЭКИ

КЫАЙЫЫ БУОЛУОН 
ИННИНЭ

СМЕТА РАСХОДОВ ОБЩЕСТВЕННОГО ФОНДА ВЕТЕРАНОВ 
НАМСКОГО УЛУСА НА 2015 ГОД

Наименование расходов

Д о б р о -

в о л ь н ы е 
пожертво-

вания
Комиссия по подготовке кино-, видео- материалов, выпусков цикла передач в сред-

ствах массовой информации

1. Реконструкция диарамы «Ржевская битва», выставка «Хорсун 
сэрииһиттэр», Выставка работ скульптора ветерана ВОВ Лукина А.И. 40 000,00

2. Документальный фильм «Намский улус в годы войны» 100 000,00

3. Аренда монитора для поздравлений на стадионе 35 т.р. В сутки на 3 
дня 7,8,9 мая 105 000,00

4. Съемка полнометражного художественного фильма «Дети войны» 280 000,00
Итого 525 000,00

Комиссия по наградным вопросам, выпуску сувенирной продукции, по работе со 
спонсорами
1. Вымпел (или благодарственные письма) 75 000,00
2. Набор для ветеранов тыла 300 шт. 1 474 250,00
3. Подарочные чорооны с надписью 50 шт. по 2000 руб. 100 000,00
4. Опубликование объявлений в газетных изданиях 6 000,00
5. Приобретение георгиевской ленты 17 500,00

Итого 1 672 750,00

Комиссия по ремонту памятников, обелисков, благоустройству

Работы по строительству и ремонту памятников, скверов

1. Сквер Победы (строительство стенда, ремонт стенда, замена плит, 
ограждение, оформление) 674 415,00

II. Оформление
2. Замена баннеров Аллеи спортсменов на военную тему 43 750,00
3. Замена баннеров Паспорта наслегов на тему «Год Литературы» 21 875,00
4. Флажки на опорах освещения 102 000,00

5. Баннеры на памятнике (вышке) на границе Бетюнского и Модутско-

го наслегов 42 000,00

6. Баннер на границе 3 750,00
7. Баннер на фасаде Администрации 8 750,00

Итого 896 540,00

Комиссия по культурно-массовым, спортивным мероприятиям, военно-патриоти-

ческому воспитанию

7. Дни Намского улуса в г. Якутск 01.04.2015 года 72 395,00
8. Салют Победы 200 000,00
II. Управление по делам молодежи и семейной политики

9. Конкурс проектов по гражданско- патриотическому воспитанию 
молодежи 100 000,00

III. Общественное объединение ветеранов «Иэйии»
12. Встреча гостей 5 000,00
VI. Волонтерский отряд «Дети Добра»
20. Акция «Рекорд Победы» (эстафета, флешмоб) 5 000.00
21. Краеведческие чтения «Ничто не забыто. Никто не забыт» 5 000,00
22. Экипировка волонтеров 150 000,00
23. Выездные мероприятия 5 000,00
24. Выпуск газет, брошюр, листовок 20 000,00

25. Подготовка телевыпуска, агитационного ролика «Эҥсиэли ыччата - 
чөл олох түһүн!» 10 000,00

VII. МБУ «Управление физической культуры и спорта»

27. Спартакиада ветеранов Намского улуса посвещенное к 70-летию 
Победы ВОВ 127 100,00

Итого 699 495,00

Комиссия по работе с общественностью улуса
1. Выпуск сборника стихов членов «Отуу уота» 100 000,00

2. Выезды в наслега по чествованию ветеранов тыла (гсм, магнитная 
надпись) 22 000,00

3. Изготовление панно Победы 15 000,00
4. Чествование участников боевых действий 40 000,00
5. Проведение сиэр-туом Победы 2 000,00

6.
Автопробег «НамАвтоЛеди» по маршруту Намцы-Бердигестях-Ви-

люйск-Верхневилюйск-Нюрба-Сунтар-Мирный-Оленек» с 23-30 
марта 2015 г. (ГСМ)

74 880,00

Итого 253 880,00

Всего 4 047 665,00

ВЕСНА! ВЕСНА! ВЕСНА-КРАСНА ПРИШЛА!
Апрель! Апрель!
Молодую весну везет.
Во дворе звенит капель.
Весна идет, весна идет!
Румяный, светлый хоровод
Толпится весело народ!

Дорогие  жители и гости села Намцы!
Приглашаем всех на празднование «Проводы зимы». Вас ждут 

веселые озорные игры, конкурсы аттракционы, песни, частушки. 
Приходите с веселым настроением!

Ждем всех 4 апреля с 11:00 часов на пл. им. М.К. Аммосова
Время Наименование  мероприятия 
11:00-11:30 Театрализованное представление «ПРОЩАЙ, ЗИМУШКА - ЗИМА» 

11:30-11:35 Официальное поздравление главы МО «Ленский наслег» Новгородо-

ва А.Г.

11:35-12:00 Конкурс «Самая высокая горка из блинов» и композиция из блинов 
«Весна» среди микрорайонов с. Намцы

12:00-12:30 Конкурс исполнителей   песни частушки среди микрорайонов с. Намцы
Конкурс «Лучшее оформление территории» среди микрорайонов с. 
Намцы

12:30-14:00 Поздравительные музыкальные номера

12:30-14:00

Игры, конкурсы:
- конкурс «Мастерица блинов»,
 -конкурс «Обжорка», 
- конкурс «Самое длинное дыхание», 
- конкурс «Плетение косы»,
- конкурс «Шустрые пальчики», 
- конкурс «Самый большой платок» 
- конкурс «Самый маленький  платок», 
- конкурс «Самый сильный»

14:00 Веселое соревнование «Метание мобилы»
14:00-17:00 Спортивные состязания среди команд ТОС

Битва на бревне
Веселые старты среди детей
Лазание на столб
Конкурс «УАЗ-экстрим»
Конкурс «Перетягивание каната» среди микрорайонов с. Намцы
Кидание валенок

Приглашаем всех предпринимателей принять активное участие 
в организации харчевок и продажи продукций!!!

К сведению участников под-

программы «Индивидуальное 
жилищное строительство» в рам-

ках Государственной программы 
Республики Саха (Якутия) «Обе-

спечение качественным жильем 
на 2012-2016 годы». Управление 
капитального строительства и 
архитектуры Администрации 
МО «Намский улус» уведомля-

ет Вас об Единых требованиях 
строительства и благоустройства 
индивидуального жилья, в соот-

ветствии с приказом Министер-

ства архитектуры и строитель-

ного комплекса Республики Саха 
(Якутия) от 29.11.2012 г. №205.

Полный текст требований 
опубликован на сайте Мини-

стерства по адресу: http://sakha.
gov.ru/node/194103

Сведения об исполнении 
бюджета, сведения о численно-

сти муниципальных служащих 
и работников муниципальных 
учреждений за 2014 год МО 
«Маймагинский наслег» Нам-

ского улуса РС(Я):
Исполнение бюджета МО 

«Маймагинский наслег» соста-

вило:
по доходам 12 944 983,49 руб. 

или 100,7% от уточненного объ-

ема (12 861 065,00 руб.), по рас-

ходам 12559625,51 руб., или 96,2% 
от уточненного объема (13 061 
065,00 руб.).

Численность муниципаль-

ных служащих администрации 
МО «Маймагинский наслег» — 
3 (три) человека. Расходы на их 
денежное содержание — 2 305 
703,15 руб.

Численность работников му-

ниципальных учреждений со-

ставляет 2 человек, расходы на 
их денежное содержание — 1 045 
283,35 руб.

Глава А.И. Егоров

УВАЖАЕМЫЕ 
РОДИТЕЛИ И ЗАКОННЫЕ 

ПРЕДСТАВИТЕЛИ 
НЕСОВЕРШЕННОЛЕТНИХ!

В целях профилактики пре-

ступлений и административных 
правонарушений совершаемых 
несовершеннолетними ПДН От-

дела МВД России по Намскому 
району доводит до Вашего све-

дения разъяснения ст. 3.4 КоАП 
РС(Я), в котором говорится о 
нахождении несовершеннолет-

них в общественном месте без 
сопровождения родителей или 
законных представителей после 
22 ч. 00 мин. в зимнее время до 23 
ч. 00 мин. в летнее время. За на-

рушение данной статьи родите-

ли или законные представители 
несовершеннолетних могут быть 
привлечены к административной 
ответственности по данной ста-

тье с возложением администра-

тивного штрафа, а также при-

влечены к ответственности по 
ст. 5.35 КоАП РФ неисполнение 
родителями или иными предста-

вителями несовершеннолетних 
обязанностей по воспитанию и 
содержанию несовершеннолет-

них. Влечет предупреждение 
или наложение административ-

ного штрафа в размере от 100 до 
500 рублей.

С вышеизложенным ОМВД 
России по Намскому району про-

сит контролировать нахожде-

ние в общественном месте своих 
несовершеннолетних детей в 
целях недопущения ими адми-

нистративных и иных правона-

рушений, а также совершения 
протипоправных деяний в отно-

шении них.
Л.О. АТЛАСОВА, 

старший инспектор ПДН 
отдела МВД России 

по Намскому району, 
капитан полиции

Күндүтүк саныыр бырааппыт, Түбэттэн 
төрүттээх

НОВИКОВ 
Михаил Саввич

олус хомолтолоохтук суорума суолламмы-

тынан кэргэнигэр Нарыйа Иннокентьевнаҕа 
дириҥ кутурҕаммытын тиэрдэбит.

Винокуровтар, Матаннановтар, 
Константиновтар

Күндү таптыыр убайбыт, бырааппыт, Түбэ 
олохтооҕо

НОВИКОВ 
Михаил Саввич

күн сириттэн барбытынан таптыыр кэргэ-

нигэр Нарыйа Иннокентьевнаҕа, оҕолорго 
дириҥ кутурҕаммытын тиэрдэбит.

Убайа, бырааттара, балта, Новиковтар

Күтүөппүт
НОВИКОВ

Михаил Саввич
соһуччу оһолтон бу күн сириттэн барбытынан 
кини бииргэ төрөөбүттэригэр, чугастык са-

ныыр аймах-билэ дьонугар, табаарыстары-

гар, балтыбытыгар Нарыйаанаҕа тапталлаах 
кэргэнэ, оҕолоругар аҕалара, бырааппыты-

гар Иннокентий Степановичка, кийииппи-

тигэр Августа Петровнаҕа уонна кинилэр 
улахан дьиэ кэргэттэригэр чугас киһилэрин 
сүтэрбиттэринэн дириҥ кутурҕаммытын 
биллэрэбит.

Намтан Фекла, Оксана, Софья, Степан 
Суздаловтар дьиэ кэргэттэрэ

«Маймаҕа нэһилиэгэ» МТ дьаһалтата, нэһилиэк 
депутаттарын сэбиэтэ, Маймаҕа сэлиэнньэтин олох-

тооҕо, үлэ ветерана
ОЕГОСТУРОВ

Никита Никитич
ыарахан ыарыыттан күн сириттэн барбытынан кэргэ-

нигэр, оҕолоругар, сиэннэригэр, бары аймахтарыгар 
дириҥ кутурҕаммытын тиэрдэбит. 

Коллектив Намской центральной бани выражает 
глубокое соболезнование семье Ядрихинского Миха-

ила Михайловича по поводу кончины любимого сына
МИХАИЛА.

Скорбим вместе с вами.

Бииргэ үөрэммит табаарыспытыгар Михаил 
Михайлович Ядрихинскайга, кини кэргэнигэр Алек-

сандра Семеновнаҕа, оҕолоругар, сиэннэригэр 
уонна бука бары аймахтарыгар кинилэр кыра уоллара, 
бырааттара, убайдара

МИША
сулууспалыы сылдьан олус соһуччу күн сириттэн бар-

бытынан дириҥ кутурҕаммытын тиэрдэбит. Кытаатан 
тулуйуҥ, аһыыгытын тэҥҥэ үллэстэбит.

Оскуолаҕа бииргэ үөрэммит табаарыстарыҥ, 
10 «а» кылаас 1971 с. выпуск

Нам педагогическай колледжын коллектива 
колледж выпускнигар, урукку коллегаларбытыгар 
Александр Иванович, Светлана Захаровна  Шадрин-

нарга, оҕолоругар тапталлаах уоллара, бырааттара
ШАДРИН Алеша

эдэр сааһыгар хомолтолоохтук олохтон барбытынан 
дириҥ кутурҕанын биллэрэр.

ВНИМАНИЮ 
ПЛАТЕЛЬЩИКОВ 

КВАРТИРНОЙ ПЛАТЫ!
АО «Намкоммунтеплоэнер-

го» напоминает населению о не-

обходимости погашения задол-

женности по квартирной плате. 
При задолженности более 2-х 
месяцев, будет подано исковое 
заявление мировому судье о при-

нудительном взыскании суммы 
задолженности.

Оплата принимается в кассе 
АО «Намкоммунтеплоэнерго» 
по адресу: с. Намцы, ул. Чер-

нышевского, 14 (Гранильный 
завод) с 08.30 до 17.00, перерыв 
13.00-14.00.

Тел. для справок 42-1-95, 
41-6-46

® Деньги ЛЕГКО и БЫСТРО!
Займы от 2000 до 15000 руб., 

0,8-1,8% в день, на 14 дней.
Нужен только паспорт.
Наш адрес: с. Намцы, ул. Ле-

нина, 12/2, магазин «Электра-
продукты», 2-й этаж.

Тел. 89142723633
ООО «Волна»

ОГРН: 1121435001434

® Суһаллык 2011 сыллаах 
ВАЗ-2107 атыыланар, бензин 
+ газ, оборудованиелаах, му-

зыкалаах, кыһыҥҥы, сайыҥҥы 
эрэһиинэлээх, литье, туруга үчү-

гэй. Сыаната кэпсэтиинэн.
Тел. 89644294917, 89243690257, 

25-1-40

® Продаю туалетную бумагу 
(Набережные челны). При по-

купке от 1 коробки (48 шт.) цена 
16 руб. за рулон (768 руб. за ко-

робку).
Тел. 89142294680

® Продаю трактор Т-16 с ко-

силкой и граблями. Цена — 250 
т.р. Требует кап. ремонт двига-

теля. Ватсап.
Тел. 89241725305

® Продаю усадьбу 15 соток по 
ул. Жиркова.

Тел. 89644239716

Куплю усадьбу ближе к цен-

тру.
Тел. 89644239716

РАСПОРЯЖЕНИЕ от 16.03.2015 №417-р
О реорганизации муниципальных образовательных учреждений 

МО «Намский улус»
В соответствии со статьями 57-59 Гражданского кодекса Россий-

ской Федерации, на основании подпункта 4 пункта 1 статьи 9 Закона 
Российской Федерации от 21.12.2012 г. №273-ФЗ «Об образовании 
в РФ», пункта 4 статьи 43 Закона Республики Саха (Якутия) от 15 
декабря 2014 года 1401-З №359-V «Об образовании в РС(Я)», рас-

поряжаюсь:
1. Реорганизовать муниципальное бюджетное образовательное 

учреждение «Салбанская средняя общеобразовательная школа МО 
«Намский улус» РС(Я)» и муниципальное казенное дошкольное об-

разовательное учреждение «Детский сад «Ньургусун» с. Хонгор-Бие 
Намского улуса в форме слияния и образования Муниципального 
бюджетного образовательного учреждения муниципального обра-

зования «Намский улус» Республики Саха (Якутия) «Салбанская 
средняя общеобразовательная школа-сад».

2. Считать по всем правам и обязательствам Муниципальное 
бюджетное образовательное учреждение МО «Намский улус» Ре-

спублики Саха (Якутия) «Салбанская средняя общеобразователь-

ная школа-сад» правопреемником муниципальных общеобразова-

тельных учреждений: муниципальное бюджетное образовательное 
учреждение «Салбанская средняя общеобразовательная школа МО 
«Намский улус» РС(Я)» и муниципальное казенное дошкольное об-

разовательное учреждение «Детский сад «Ньургусун» с. Хонгор-Бие 
Намского улуса.

3. Возложить обязанности по регистрации Муниципального бюд-

жетного образовательного учреждения МО «Намский улус» Респу-

блики Саха (Якутия) «Салбанская средняя общеобразовательная 
школа-сад» на Винокурову Наталью Борисовну — директора Муни-

ципального бюджетного образовательного учреждения МО «Намский 
улус» Республики Саха (Якутия) ««Салбанская средняя общеобра-

зовательная школа-сад».
4. МКУ «Управление образования МО «Намский улус» РС(Я) 

(О.Н. Протопопов);
4.1. Осуществить необходимые юридические действия по реорга-

низации муниципальных образовательных учреждений, указанных 
в пункте 1 настоящего распоряжения;

4.2. Провести необходимые организационно-штатные мероприя-

тия по реорганизации муниципальных образовательных учрежде-

ний, указанных в пункте 1 настоящего распоряжения.
5. Контроль за исполнением настоящего постановления возло-

жить на первого заместителя главы администрации МО «Намский 
улус» Яковлева А.Я.

6. Редакция газеты «Энсиэли» (Касьянов В.Г.) опубликовать дан-

ное распоряжение в газете «Энсиэли».
7. Настоящее распоряжение вступает в силу со дня его подпи-

сания.
Глава А.П. АТЛАСОВ

БИЛЛЭРИИЛЭР

